
Шығыс жеміс жемірі – бұл өте қауіпті және экономикалық маңызы 
бар жеміс дақылдарының  зиянкесі болып  табылады.  Климаттық, 
химиялық және  физикалық физикалық  фаторлардың сабақтастығы бұл 
түрдің кең ауқымды географиялық тара- луын қамтамасыз етеді. Зиянкес - 
полифаг, жеміс дақылдарын зақымдайды: сүйекті, 
шекілдеуікті,  әсіресе,  өрік  көшеттері мен жемісін, беже, долана, алмұрт, 
ырғай, ба- дам, шабдалы, алхоры, алма, шие. Еуропада өсетін барлық 
жеміс дақылдарын және декоративті-сәндік ағаштар өсетін ағаштар ие-
өсімдік ретінде келеді [1, 2, 3]. 

Зиянкестің отаны – Шығыс Азия (Қытай, Корея, Жапония), осы жерден 
кең жайыл- ды. Жапонияда жемістің шығыс жемірі ең алғаш 1899 ж зиянкес 
ретінде тіркелді. 1913 ж АҚШ-та анықталды (одан ары Канада және 
Мексика елдеріне таралды), одан кейін Еу- ропада пайда болды. ХХ ғ 70 жж 
бүкіл Жерорта теңізі жағалауын түгелдей жайлады [4]. 

Бұрынғы КСРО территориясында алғаш 1964 ж Қара теңіз 
жағалауында, Адлерде анықталды. Ең алғаш ошақтың ауданы 46 га құрады. 
1965 жж жемістің шығыс жемірі Абхазияда анықталды. 3 жыл өте ошақ 
ауданы 6000 га артты. 1966 ж Карпат тауларында, 1 жылдан соң – 
Украинада, Қырымда, Молдовада, содан соң Әзербайжанда анықталды [5]. 

Қазақстанда шығыс жеміс жемірімен оналасқан бақтарының ауданы 
1986 га құрайды, бұл шамамен жеміс бақтардың жалпы ауданын санағанда 
7% құрайды. 

ҚР АШМ өсімдік қорғау және карантин департаментінің ақпараты мен 
жүргізілген зерттеулеріне сәйкес,  жемістің шығыс жемірі республикада 
2013 жылы Алматы об- лысында – 1111 га, Жамбыл облысында - 98 га, 
Маңғыстау облысы – 26 га, Оңтүстік Қазақстан облысы – 637 га, Алматы 
қаласында – 42 га жер аумағына таралған. Зиян- кес Алматы, Жамбыл, 
Оңтүстік Қазақстан облыстарында және Алматы қаласының екпе 
көшеттерінде орналасып жатыр. Еліміздің басқа да аймақтарына енген 
жағдайында түрдің бірталай экономикалық зияндылығы көбейеді [2,3]. 1-
кестедегі мәліметтерде 2015 жылы зиянкес республика территориясында 



жалпы 829 га, оның ішінде Алматы облы- сында 495 га орналасқан. 2014 
жылға қарағанда шығыс жеміс жемірінің жаңа ошақтары 275 га таралған [6]. 

Біздің  республикада зиянкес жеміс  шаруашылығына  өрескел  қауіп  
төндіреді, әсіресе, қолайлы климаттық жағдайлардың әсерінен оңтүстік 
облыстарда маусымына 3-5 генерация беруі мүмкін. 
1-cеcте - Шығыс жеміс жемірінің ҚР территориясында таралуы (2015 ж.)  

Шығыс жеміс жемірінің зияндылығы бірнеше факторлармен 
шартталады: поли- фагия, жоғарғы жылдамдықпен көбею, зиянкес санын 
төмендететін энтомофагтардың жоқтығы. 

Жемістердің зақымданған жерінде шайыр бөлінеді, өркендерінде 
жұлдызқұрттар 7-15 см дейін жолдар жасайды. Жұлдызқұрттармен ерекше 
жетілмеген жоғарғы жас өркен жапырақтары, кейіннен 4-5 ұшар 
жапырақтар, зақымданғанда өркен толығымен со- лып қалады. 
Жұлдызқұрттарға жұмыртқадан шыққаннан бастап толық дамығанға дейін, 
жемістер берік жасырыну және қоректік орта болып табылады. 
Жемістердің жұмсағы мен тұқымымен қоректеніп, олардың дұрыс жетілуіе 
бұзады. Зақымданған жемістер шіріп, түсіп қалатындықтан, өнімнің түсіміе 
төмендетеді. Одан кеш кездегі жемістердің зақымдануы, олардың тауарлық 
сапасын төмендетеді, нәтижесінде жемістер сатылуға жарамсыз болады 
және сәйкесінше, тауарлық сұрыптауда ақаулыққа жатқызылады [7]. 

